
илмий нашрлар рўйхати (Рўйхатга) киритилган. 

 

Ижтимоий-гуманитар фанларнинг 

долзарб муаммолари электрон журнали 

mailto:scienceproblems.uz@gmail.com

Аннотация. Ушбу мақолада Ўзбекистон Республикасида кинология хизматининг пайдо бўлиш 

тарихи, хизмат итларидан фойдаланишнинг аҳамияти ва бугунги кунда ҳуқуқни муҳофаза қилувчи 
органлар фаолиятида хизмат итларини махсус йўналишга тайёрлаш ва улардан унумли фойдаланишда 
унинг фаолияти самарадорлигига таъсир қилувчи омиллар таҳлили ёритиб берилган. Шунингдек, 
мақолада ушбу соҳани ривожлантиришга оид илмий таклиф ва тавсиялар берилган.  

ANALYSIS OF FACTORS AFFECTING THE PREPARATION OF SERVICE DOGS FOR A 

SPECIAL DIRECTION 

(On the example of the National Cynological Center of the Customs Committee) 

 
Abstract. This article describes the history of the canine service in the Republic of Uzbekistan, the 

importance of using service dogs, and the analysis of the factors that affect the effectiveness of service dogs in the 
activity of law enforcement agencies today, training them in a special direction and their effective use. The article 
also provides scientific proposals and recommendations for the development of this field. 

Key words: dog breeds, service dogs, drugs, weapons, explosives, training processes, canine service, 
general training course, special training courses, service dog efficiency. 

АНАЛИЗ ФАКТОРОВ, ВЛИЯЮЩИХ НА ПОДГОТОВКУ СЛУЖЕВЫХ СОБАК К 

СПЕЦИАЛЬНОМУ НАПРАВЛЕНИЮ 

(На примере Национального кинологического центра Таможенного 

комитета) 

 
Аннотация. В данной статье описывается история кинологической службы в Республике 

Узбекистан, значение использования служебных собак, а также анализ факторов, влияющих на 
эффективность служебных собак в деятельности правоохранительных органов сегодня, их подготовка по 

специальному направлению. и их эффективное использование. Также в статье приводятся научные 
предложения и рекомендации по развитию этого направления. 

Ключевые слова: породы собак, служебные собаки, наркотики, оружие, взрывчатые вещества, 
процессы дрессировки, кинологическая служба, общий курс дрессировки, курсы специальной 
дрессировки, эффективность служебной собаки. 

Кириш 

Бугунги кунда жаҳонда кинология хизматини ривожлантиришга катта эътибор 

қаратилмоқда. Кўплаб тадқиқотчилар томонидан янги ит зотларини яратиш уларни 

стандартларини аниқлаш ҳамда уларни тайёрлашда замонавий усулларни қўллаш 

муҳим аҳамият касб этмоқда.  

Бу борада Ўзбекистон Республикасида ҳам бир қатор ислоҳотлар олиб 

борилмоқда. Таъкидлаш жоизки, ҳуқуқни муҳофаза қилувчи органлар фаолиятида 

хизмат итларидан фойдаланиш борасида кўплаб тадқиқотлар ва хизмат итларини 

тайёрлашда кинологларни компитенцияларини ривожлантириш алоҳида эътибор 

қаратилмоқда. Бироқ мамлакатимиз халқини тинч осойишталиги ва иқтисодий 

хавфсизлигини таъминлашда ҳуқуқни муҳофаза қилувчи органларда хизмат итларини 

фаолият туридан келиб чиқиб жанговор шайлигини таъминлашда турли зотдаги 

хизмат итларини танлаб, иш қобилиятига қараб, самарадорлигини оширишга таъсир 

қилувчи омилларни пухта ўрганиш ва илмий таҳлилларни олиб боришни тақозо 

этмоқда.  

Адабиётлар таҳлили ва методологияси 

Германиялик машҳур ҳарбий ротмистер Макс Эмиль Фредерик фон Штефаниц 

1899 йилда “Немис овчаркалари Жамияти”да илк бора немис овчаркаси зотини 

яратишида янги стандартлари қабул қилинишида ва улар зотларини 

такомиллаштириш борасида улкан ҳисса қўшган [6; 7-9-б]. 

Россиялик бир қатор олимлар В.П.Васильев, Л.В.Крушинский, И.П.Павлов, Е.Н. 

Мычко, Беленький В.А, Н.П. Дьяченко, И.В, Новикова, В.И.Давыденко, А.П Беднарлар 

томонидан итларнинг зотлари, уларнинг биологик тузилиши, асаб тизимлари ҳамда 

уларни тайёрлаш борасида ҳамда Т.О.Бунькова [1; 29-31-б] А.А.Вотинов, С.Л. Бобырь[2; 

44-45-б], П.С. Осиповлар томонидан ҳарбий итларни тайёрлаш асослари, Л.Ю.Денисова, 

В.С. Дорофеев, В.А. Демьянов, Дон Сильвия-Стасиевич ва Ларри Кейлар [3; 72-73-б] 

томонидан эса кинологларни тайёрлашда касбий тайёргарлигини такомиллаштириш 

масалаларида илмий тадқиқот ишлари олиб борилган. 

Шунингдек, замонавий рус олимлари P.C. Belkin, B.T. Bezlepkin, A.I. Vinberg, E.V. 

Garitovskaya, V.N. Grigoryev, C.B. Gurdin, Yu.T. Tree-gin, P.P. Ishchenko, V.N. Maxov, M.P. 

Polyakov, M.V. Saltevskiy, V.I. Staro-voitov, E.A. Semenov, Л.Ю. Денисовалар томонидан 

Россияда ҳуқуқни муҳофаза қилувчи органларида кинологлар фаолиятининг 

ташкилий-ҳуқуқий асосларини аниқлаш ва такомиллаштириш борасида илмий 

тадқиқот ишлари олиб борилган.  

Ўзбекистонлик олим, иқтисод фанлари доктори, профессор Р.А.Турапов  

[7; 129-130-б] томонидан Ўзбекистон Республикасида божхона фаолиятини 

самарадорлигини ошириш услубияти, ҳолати, асосий йўналишлари бўйича ўз 

тадқиқотларини олиб борган. 

Муҳокама 

Итлар одамзоднинг ўзига ўргатган биринчи ҳайвонларидан бири ҳисобланади. 

Итларни қўлга ва уй шароитида ўргатиш эрамиздан аввалги 2000 йиллар муқаддам 

амалга оширилган.  

Хизмат итларини соҳа бўйича тайёрлаш ХХ ва ХХI асрларда тез ривожлана 

бошлаган. Бугунги кунда хизмат итларини ёрдамида барча ҳуқуқни муҳофаза қилувчи 

органлар хизмат фаолиятида кенг фойдаланиб ижобий натижаларга эришилмоқда. Бу 

борада хизмат ити ва кинолог фаолияти самарадорлигини алоҳида ўрганиш ҳамда 

хизмат ити зоти ва унинг иш қобилиятига таъсир этувчи омилларни ўрганиш мақсадга 

мувофиқ. 

Ҳуқуқни муҳофаза қилувчи органларда бизнинг фикримизча хизмат итларининг 

махсус йўналишда хизмат вазифаларини бажаришдаги самарадорлик кўрсаткичини 

аниқлашимизда унга таъсир қилувчи қуйидаги омиллар ўрганилган (1-расм).  

 
1-расм. Хизмат итини ўргатишда унинг самарадаорлигига таъсир қилувчи 

омиллар1 

Биринчи - тоза ҳаво омили хизмат итини самарадорлигига ва ўргатишнинг осон 

бўлиши учун муҳим омил ҳисобланади. Бунда хизмат ити сақланадиган вальерларда 

тоза ҳавонинг етарли бўлиши, вальер ёки биноларда елвизакларнинг бўлмаслиги қуруқ 

ва совуқ ҳавонинг меъёрдаги намлик даражасини таъминлаш натижасида хизмат итида 

ташқи қўзғатувчи касалликларни йўқ қилиш бактерия - вирус касалликларини олдини 

олишга эришилади. Шунингдек, дератизация ишларини бажариш натижасида ҳар-хил 

кемирувчиларни йўқ қилиш имконияти таъминланган. Натижада бу хизмат итини 

ўргатиш жараёни самарадорлигини ортишига олиб келади. 

Иккинчи – итларни тозалаш омилида унинг терисидаги чанг ва ифлосликлар 

ҳамда ёт нарсаларни ва жунларидаги қозғоқларни ўз вақтида тозалаш муҳим омил 

бўлиб, хизмат итида ташқи қўзғатувчиларга яни бирор бир тиконлар йўқлигини ҳамда, 

хизмат итини тозалашдан олдин ит синчиклаб кўздан кечирилди, айниқса ҳашарот, 

жароҳат, яра ва шикастланишлар йўқлигига ишонч ҳосил қилингач, бурни, кўзи ва 

                                                             
1 Маълумотлар асосида муаллиф ишланмаси 

ХИЗМАТ ИТИНИ ЎРГАТИШДА УНИНГ ФАОЛИЯТ  
САМАРАДОРЛИГИГА ТАЪСИР ҚИЛУВЧИ ОМИЛЛАР

ТОЗА ҲАВО

ИТЛАРНИ 
ЧЎМИЛТИРИШ

ИТЛАРНИ 
САЙР 

ҚИЛДИРИШ

ИТЛАРНИ 
ТОЗАЛАШ

ИТЛАРНИ ТЎҒРИ 
ОЗИҚЛАНТИРИШ

КИНОЛОГНИНГ 
КАСБИЙ 

МАҲОРАТИ

қулоқлари алоҳида кўрикдан ўтказилади дока (тампон) ёрдамида унинг жунларини эса 

тозалаш жараёнида махсус анжомлар (чўтка) ёрдамида амалга оширилади. Ушбу 

вазифаларни ўз вақтида амалга оширилиши натижасида хизмат итида куз фаслидаги 

тулаш вақтида ит соғлом ҳаракатланиши таъминланади ҳамда унинг умумий ва махсус 

машқ курслари бўйича турли йўналишларга ўргатиш ва бошқариш самарадорлиги 

ортишига эришилади. 

Учинчи - итларни чўмилтириш омили жуда муҳим омил ҳисобланиб унда ит 

ўргатувчи кинологдан бир мунча масъулият талаб этади. Хизмат итини фақат ёз 

ойларида чўмилтириш мақсадга мувофиқ, чўмилтириш давомийлиги 3-5 дақиқа 

бўлиши шартлиги, сув ҳарорати 20 даража ва ундан ортиқроқ ҳароратда бўлишини 

таъминлаш, иссиқ, жазирама кунлари ҳар куни кинолог томонидан хизмат итини 

чўмилтириш машғулотини бажаришини талаб этади шундагина кўзланган мақсадга 

эришиш мумкин бўлади. Натижада учинчи омилдаги талабларни тўғри ва аниқ 

бажарилиши асосида хизмат итини ўргатишда уларни чиниқтиришга эришилади ва 

унинг хизмат фаолияти самарадорлиги ортишига олиб келади. 

Тўртинчи -хизмат итларини сайр қилдириш омили натижасида хизмат итини 

ўргатишда хизмат итини касалликларга чидамлиги ортади, модда алмашинуви 

яхшиланади, ички қўзғатувчилардан халос бўлади, тери касалликларини келиб чиқиши 

олди олинишига эришилади ва иштаҳасини яхшиланишига олиб келади. Шунингдек, 

хизмат итининг ишчанлиқ қобилияти кучайиб, махсус йўналиш бўйича айниқса тезкор 

қидирув жараёнларида иш фаолияти самарадорлиги ортишига эришилади.  

Бешинчи – итларни тўғри озиқлантириш бўлиб, унда хизмат итини ўргатишда 

уларни тўғри озиқлантириш унинг хизмат фаолияти самарадорлигини оширишнинг 

муҳим омилларидан бири бўлиб ҳисобланади. 

Хизмат итларини умумий ва махсус йўналишларга ўргатишда уларнинг 

озиқалантиришни уч турга бўлиб ўрганилган (2-расм). 

 

 

 

 

 

  

 

 

 

2-расм. Хизмат иларини озуқалар турлари1 

Хизмат итларини ўргатишда хизмат итини тўғри ва рационларга бой 

озиқлантириш муҳим бўлиб, уларнинг хизмат фаолияти самарадорлигига катта таъсир 

кўрсатади. Хизмат итларини озиқлантиришда ҳайвон ва ўсимлик маҳсулотларидан 

тайёрланган озуқалар уларнинг организмига кимёвий таъсири бўйича таркиби таҳлил 

қилиниб, энг мақбул бўлган озуқа маҳсулотлари танлаб олиш мақсадга мувофиқ [4; 49-

51- б] (1-2-жадваллар).  

 

                                                             
1 Маълумотлар асосида муаллифлар ишланмаси. 

Ўсимлик  
маҳсулотларидан 

тайёрланган озуқалар 

Ҳайвон 
маҳсулотларидан 

тайёрланган озуқалар 

Махсус  қуруқ тайёр 

озуқалар 

ХИЗМАТ ИТЛАРИ  

ОЗУҚАЛАРИНИНГ ТУРЛАРИ 

1-жадвал 

Ўсимлик маҳсулотларидан тайёрланган озуқалар таҳлили1 

Маҳсулот турлари Ижобий 

томонлари 

Салбий 

томонлари 

1.Нон 

2.Сабзавотлар 

3.Илдиз мевалар 

4.Кўкатлар 

5.Ёрма (кепак)лар 

Углеводлар, 

минерал тузлар, “С” ва “В” 

витаминларига бойлиги 

Хизмат ити 

ошқозонида ҳазм 

бўлмаслиги (ўртача 85-

90 фоиз) ва таркибида 

оқсилларнинг кўп 

эмаслиги 

 

2-жадвал 

Ҳайвон маҳсулотларидан тайёрланган озуқалар таҳлили2 

 

Маҳсулот турлари Ижобий томонлари Салбий 

томонлари 

1.Гўшт 

2.Гўшт 

маҳсулотлари 

3.Ёғлар 

4.Сут 

5.Сузма 

6.Тухум 

7.Балиқ ёғи 

8.Суяклар 

Оқсилларга 

бойлиги, таркибида 

минерал, туз, сув ва 

витаминлар мавжудлиги, 

яхши ҳазм бўлади (ўртача 

90-95 фоиз) 

Углеводлар кўп 

эмаслиги ва 

баъзиларининг кўп, 

баъзиларининг кам 

калориялигидир. 

 

 

Асосий рационга ҳафтада 3 марта турли касалликларни олдини олиш учун 

саримсоқ пиёз, пиво ачитқиси, витаминлар ҳамда тухум сариғи ва минерал тузлар 

манбаи сифатида бўр қўшиб бериб бориш тавсия этилади. 

Шунингдек, хизматт итларини махсус йўналишга тайёрлашда энг асосий 

уларнинг самарадорлигига таъсир қилувчи омиллардан бири бу кинологларнинг 

касбий компетентлигидир.  

Таъкидлаш жоизки, Бутунжаҳон божхона ташкилоти билан Ўзбекистон 

Республикаси Божхона қўмитаси ўртасида Марказ қошида “Минтақавий кинолог 

мутахассисларни ўқитиш ва қайта тайёрлаш” ўқув марказини ташкил этиш бўйича 

меморандум имзоланган бўлиб, ҳозирги қунга қадар Миллий кинология марказида 

“Минтақавий кинолог мутахассисларни ўқитиш ва қайта тайёрлаш” дастури асосида 

кинологлар ўқитилиб келинади. 

Ўқув машғулотлари хизмат итларини махсус йўналишлар бўйича тайёрлашда 

амалий машғулотлар климатик ва ландшафт шароитларни ўзида акс эттирган 

аэрокомплекс, автотранспорт, теплоход, темир йўл иммитацион масканлари ва ёпиқ 

машқ майдонида олиб борилади. Тезкор қидирув машғулотлари, кинолог ва хизмат ити 

                                                             
1 Илмий тадқиқот натижасида муаллифлар ишланмаси. 
2 Илмий тадқиқот натижасида муаллифлар ишланмаси. 

келажакда фаолият олиб борилиши назарда тутилган реал объектларга 

яқинлаштирилган шароитларда ўтказилади. 

Шундай экан, Миллий кинология марказида тайёрланаётган кинологлар 

ўзларининг касбий маҳоратлари қандай аниқлаш ҳамда уларнинг хизмат фаолияти 

самарадор кўрсаткичлари қай даражада бўлиш кераклигини ўрганиш ва бу бўйича 

мезон кўрсаткичларини ишлаб чиқишни тақозо этади.  

Бугунги кунда Миллий кинология марказида кинологларни учта курс бўйича 

ўқув-ўргатув курслари ташкил этилган бўлиб: “Бошлағич курс” машғулотлар, “Умумий 

машқ курси” ҳамда “Махсус машқ курс”лари ташкил этилган бўлиб 11 та йўналишда 

тайёрланади. 

Таъкидлаш жоизки, Миллий кинология марказига Бутунжаҳон божхона 

ташкилотининг минтақавий кинология маркази мақоми берилган бўлиб, унда 

келгусида чегарадош, умуман минтақамиз мамлакатларида ҳам кинология соҳасини 

ривожлантирувчи ўқув-услубий таянч марказ вазифасини ўташи билан бирга, бугунги 

кунда ҳуқуқни муҳофаза қилувчи органлар тизимига кинологларни хизмат иларини 

бошқаришга ўргатиш ва тайёрлаш, қайта тайёрлаш ва малакасини ошириш борасида 

соҳага етук кадрларни тайёрлаш катта аҳамият касб этади. Шу боис, Миллий кинология 

марказида етакчи хорижий таълим муассасалари билан ҳамкорликни ривожлантириш, 

шу жумладан, кадрлар тайёрлаш, профессор-ўқитувчиларнинг малакасини ошириш ва 

стажировкадан ўтказиш соҳасида тажриба алмашиш, ўқув -ўргатув базасини янги ўқув 

адабиётлар билан таъминлаш каби муҳим вазифалар белгиланган. 

Кинология соҳасида хизмат итларини барча йўналишларга ўргатиш ва 

тайёрлашда бўлажак кинологларнинг компетентлик сифатлари бешта компанентдан 

иборат бўлиб, бизнинг фикримизча уларнинг учта компетенцияларини янада 

ривожлантириш мақсадга мувофиқ (5-расм). 

Сурхандарё вилояти педагогик кадрларни қайта тайёрлаш ва малакасини 

ошириш институти ўқув-методик ишлари бўйича проректори Б.Умаровнинг 

“Инновацион компетентли педагогларнинг шаклланишида мустақил таълим муҳим 

восита сифатида” номли мақоласида компетентлик тушунчаси ва инновацион 

компетентлик мутахасиснинг шахсий имкониятлари йиғиндиси, унинг ўз касбий 

билимлари ва тажрибаларини амалий фаолиятда ижодий равишда қўллай олиш 

қобилияти эканлигини ёритиб берган [8; 14- 15-б]. 

Бизнинг фикримизча кинологларнинг компетентлигини ривожлантиришда 

асосий инновацион, ахборот билан ишлаш, экстремал, ижтимоий ва креатив 

компетенциялар билан бирга энг муҳим инновацион ва ахборот билан ишлаш ҳамда 

экстремал компетенцияларини ривожлантириш мақсадга мувофиқ  

[4; 140- 141-б].  

5-расм. Бўлажак кинологнинг (инструктор) касбий-педагогик 

компетентлиги тузилмаси1 

Инновацион компетенцияси – кинологнинг назарий ва амалий 

машғулотлардаги мустақил узлуксиз равишда янгиликлар асосида ишлаши орқали янги 

юзага келган муаммоли вазиятларни муқобил ечимини ҳал қила олишидир. 

Ахборот билан ишлаш компетенцияси – кинологларнинг ҳуқуқни муҳофаза 

қилувчи органлар фаолиятидаги вазифаларни бажаришда, махсус йўналишда, тезкор 

қидирув фаолиятида тушуниш мураккаб бўлган жараёнларни тезкор ахборот 

манбаларидан (навбатчилик қисми орқали олинган маълумотларни радио, аудио-видео 

ёзув, телефон)дан фойдалана олишдаги медиа-компетентлигини ривожлантириш. 

Эктремал компетентцияси – фавқулотда вазиятлар (қуролланган 

жиноятчиларни бирдан ҳужуми, табиий офатлар, техник воситалар ишдан чиққанда)  

юзага келганда оқилона қарор қабул қилиш, тўғри ҳаракатланиш ва амалий 

машғулотларда ортирилган кўникма ва малакаларини ҳамда тажрибаларини намоён 

эта олиши. 

Бизнинг фикримизча юқорида келтирилган кинолог-инструкторларни хизмат 

фаолияти қобилияти-компетенлигини ривожлантиришда уларнинг қуйидаги 

фазилатларида намён бўлади: кинологнинг ижодий қизиқиши, илғорликка интилиши, 

амалий ютуқларга интилиши, ўз-ўзини мукаммаллаштиришга интилиш, 

таваккалчилик, танқидий фикрлаш ва ўз ишларини таҳлил қила олиш қобилияти. 

Шунингдек, кинология соҳасида кадрларни тайёрлаш тизимининг 

самарадорлигини оширишга йўналтирилган вазифаларини амалга ошириш борасида 

қуйидаги таклиф ва тавсияларни амалга ошириш мақсадга мувофиқ:  

- профессионал таълим муассасаларида KPI тизимини йўлга қўйиш орқали, 

касбий фаолиятига баҳо беришда очиқлик ва тенглик тамойилларига асосланган 

танловдан фойдаланган маъқул; 

                                                             
1 Илмий тадқиқотлар асосида муаллиф ишланмаси. 

Инновацион компетентция

Ахборот билан ишлаш компетентцияси

Экстремал компетенция

Ижтимоий компетенция

Креатив компетенция

1 

2 

3 

4 

5 

Инновацион 
компетентция 

Экстремал 

компетенция 

Ахборот билан ишлаш 

компетенция 

- ахборотлаштириш, рақамлаштириш орқали тингловчи курсантларнинг шаффоф 

самарали замонавий инновацион тизимни жорий этиш мақсадга мувофиқ бўлади. 

Натижада таълим муассасалрида тингловчи ва крсантлар фаолиятининг аниқ ва 

шаффоф баҳолаш тизими яратилади. 

Натижалар 

Ҳуқуқни муҳофаза қилувчи органларга хизмат итини махсус йўналишга 

тайёрлашда уларнинг самарадорлигига таъсир этувчи омиллар ўрганиш  

ва таҳлил қилиш натижасида хизмат итини жисмоний ва нерв жараёнларини 

ривожлантиришга, унинг ҳатти-ҳаракатларини тартибга солишга, турли кўникмаларни 

тез ўзлаштириш ва яхши ривожлантиришига асосий омил бўлиб хизмат қилиши 

аниқланган.  

Хизмат итлардан уларнинг табиий таъсирларини омилларини эътиборга олган 

холда самарали фойдаланиш учун илмий-амалий тавсиялар ишлаб чиқилган. Ушбу 

тавсияларга риоя этиш натижасида хизмат итини чаққон, кучли бўлишга, табиий 

муҳитда учрайдиган турли тўсиқларни осонлик билан енгишга белгиланган 

вазифаларни аниқ бажаришга ўргатилади ва мақсадга эришиш учун имкониятлар 

яратилади. Хизмат ити ишончини ошириш орқали юқори даражада кўзланган хизмат 

фаолияти самарадорлиги таъминланади. 

Хулоса.  

Юқоридаги маълумотлар асосида хулоса сифатида қуйидагиларни таъкидлаш 

жоиз: 

1. Кинология ва ветеренария йўналишларида илмий-тадқиқот ишларини 

тизимли йўлга қўйиш, илмий даража ва илмий унвонга эга ходимлар таркибини 

шакллантириш ва соҳага тегишли илғор халқаро тажрибаларни таҳлил қилган ҳолада  

ўқув-услубий кўлланмалар, илмий ишланмалар ва мақолаларни доимий ишлаб чиқиш 

ҳамда амалиётга кенг тадбиқ этиш лозим. 

Натижада Миллий кинология марказида илмий даража ва унвонга эга юқори 

малакали ходимлар таркиби шакллантирилиб, соҳани ривожлантириш ва таълим 

сифатини оширишга хизмат қилади. 

2. Кинологларни махсус йўналишда хизмат итларини тайёрлашда “Blended 

learning” (аралаш таълим), яъни кинологлар томонидан ўқув-ўргатув жараёнининг 

тезлиги, жойи, вақти мустақил назорат қилиниши ҳамда инструктор билан бирга ўқиш 

тажрибаси интеграциясини фараз қилувчи ҳамда “The wheel of logical” (мантиқий 

фикрлар чархпалаги) каби инновацион таълим методларини ўқув-ўргатув жараёнига 

қўллаш қамровини кенгайтириш лозим. 

